
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
৮৬
মানুষের ধর্ম্ম



পোষণ করবে। দাঁড়াতে বসতে চলতে শুতে যাবৎ নিদ্রিত না হবে এই মৈত্রীস্মৃতিতে অধিষ্ঠিত থাকবে, এ’কেই বলে ব্রহ্মবিহার।

 এত বড়ো উপদেশ মানুষকেই দেওয়া চলে। কেননা মানুষের মধ্যে গভীর হয়ে আছে সোঽহংতত্ত্ব সে কথা বুদ্ধদেব নিজের মধ্য থেকেই জেনেচেন, তাই বলেচেন অপরিমাণ প্রেমেই আপনার অন্তরের অপরিমেয় সত্যকে মানুষ প্রকাশ করে।

 অথর্ব্ববেদ বলেন,



তস্মাদ্ বৈ বিদ্বান্ পুরুষমিদং ব্রহ্মেতি মন্যতে




—যিনি বিদ্বান তিনি মানুষকে তার প্রত্যক্ষের অতীত বৃহৎ ব’লেই জানেন। সেই জন্যে তিনি তার কাছে প্রত্যাশা করতে পারেন দুঃসাধ্য কর্ম্মকে অপরিমিত ত্যাগকে।





যে পুরুষে ব্রহ্ম বিদুস্তে বিদুঃ পরমেষ্ঠিনম্




—যাঁরা ভূমাকে জানেন মানুষে, তাঁরা জানেন পরম দেবতাকেই। সেই মানবদেবতাকে মানুষের মধ্যে জেনেছিলেন ব’লেই বুদ্ধদেব উপদেশ দিতে পেরেছিলেন—





মাতা যথা নিয়ং পুত্তং
আয়ুসা এক পুত্তমনুরক্খে,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ২০:৪৪টার সময়, ৮ আগস্ট ২০২১ তারিখে।

